Врз основа на член 76 од Правилникот за стандарди и нормативи за вршење на дејноста на установата за деца (Службен весник на РМ бр.136/14, 40/14,71/15,170/16,151/18), Службен весник на РСМ 110/22 и 259/24) ВД Директорот на ЈОУДГ„11 Октомври„- Бутел,Скопје, на ден 24.03.2025 год  го донесе следниов 

ПРОТОКОЛ

За мерките на сигурност на децата во градинката и нејзиниот двор
1. ПРОТОКОЛ за постапување при примопредавањето на детето во градинката

· Детето во градинката може да го донесе и од неа да го однесе само родителот, старателот или овластена возрасна личност.
· Приемот на децата во градинката се врши до 8:30 часот, а само во исклучителни случаи кои претходно се најавени приемот може да биде и подоцна (освен во другите програми).
· Родителите ѕвонат на домофонот од секоја поединечна група и при тоа со детето чекаат да излезе воспитувач/неговател за да го прифати детето.

· Родителите чекаат со детето во просторот определен за нив, не смеат да влегуваат во внатрешните ходници и занималните без посебна покана.

· Воспитувачот/Негователот го прима и издава детето само на родителот/старателот или од него овластено лице.
· Издавањето се одвива на следниов начин: родителите ѕвонат на домофоните и чекаат во просторот определен за нив негователката да им го донесе спремно детето.

· Во градинката по 16:30 часот децата се собираат заедно во една занимална и оттука се врши издавањето на преостанатите деца од сите возрасни групи од постара предучилишна возраст.

· Ако родителот/старателот изумил да каже дека детето ќе го донесе или земе друго лице, негователот е должен за тоа да го извести телефонски родителот и да побара мислење од него, кое е лицето кое дошло по детето, и ако се увери во точноста на идентитетот на непознатата личност да го издаде детето.

· Родителите се должни детето да го предадат на неговата негователка-воспитувач, или на дежурната негователка-воспитувач. Ни во еден случај детето не може да се донесе до дворот на градинката и само да влезе во групата. Во ваков случај детето ќе се прими, но во најитно време ќе се повика родителот и ќе му се укаже од можните последици од ваквото однесување.

· Детето не смее да се издаде на родител во алкохолизирана состојба, во таков случај негователот е должен да го повика и информира другиот родител да дојде по детето или да овласти друго возрасно лице да дојде да го земе детето. 
· Во случај негователот/воспитувачот ако примети трагови од физички повреди на детето, веднаш треба да ги праша родителите како се тие настанати, и доколку нема јасен и прецизен одговор за причината на повредите за тоа треба да го информира директорот. Во случаи кога пак тие повреди се појавуваат почесто и се посомнева дека можеби станува збор за семејно насилство врз детето покрај информирање на директорот, и заедно со него треба да се повикаат родителите на разговор, па ако и понатаму постои сомнеж за семејно насилство потребно е да се информира надлежната служба во Центарот за социјална грижа.

· Негователките треба постојано да ги проверуваат телефонските броеви на родителите за контакт со нив, а родителите треба постојано да ги ажурираат промените на сопствените телефонски броеви.

· Негователките секојдневно водат евиденција за присутноста на децата, и при тоа ако некое дете е подолго отсутно а родителот нема доставено информација за отсуството на детето, негователката е должна да се јави кај родителите и да праша за причината за отсутноста на детето.

ДЕЦАТА НИКОГАШ ДА НЕ СЕ ОСТАВААТ САМИ БЕЗ НАДЗОР ОД ВОСПИТУВАЧ, НЕГОВАТЕЛ ИЛИ ДРУГА ВОЗРАСНА ЛИЧНОСТ ВРАБОТЕНА ВО ГРАДИНКАТА.

2. ПРОТОКОЛ  на мерки кои треба да се превземаат доколку родителот задоцни и дојде по завршувањето  на работното време  на установата/ градинката. 
·    Ако родителот до 18:00 часот  не дојде за го превземе  детето, дежурната негувателка е должна да се обиде да контактира по телефон со родителите или лица овластени од родителот да го превземат дете (дома, на работното место и мобилен телефон). 

· Во оваа ситуација, негувтелка треба да го згрижи детето се додека некој не дојде по него
· Ако оваа ситуација е решена, сите понатамошни чекори не се преземаат
·   Ако не се направи контакт со родителот или родителите не доаѓаат да го превземат  детето, дежурната негувателка има обрврска да го извести одговорниот воспитувач, директорот и доколку е потребно и  полицијата.
·    Целокупната ситуација негувателката ја забележува во тетратка за евиденција на дежурства.А потоа се   евидентира во Дневник на група и во Досие на дете. 

· Доколку родителот повеќе од три пати не се придржува до Правилата и работното време на градинкатас ,се повикуваат родителите на разговор се  со цел да се утврдат причините за доцнењето.
· За обавениот разговор  се води Записник кој се потпишува од страна на сите учесници во разговорот.
3. ПРОТОКОЛ  на постапување  кога постои сомнение за злоупотреба и занемарување на дете
·  Ако воспитувач/неговател за време на доаѓањето на детето во градинка или за време на нивниот престој забележи било какви физички повреди на телото на детето (црвенило, модринки, исекотини, рани, гребнатинки, каснувања) кои можат да укажуваат на злоупотреба или да бидат резултат на злоупотреба на деца,има обврска да побара објаснување од родителите за тоа како настанале тие повреди
· Сето забележано ,како и самиот разговор со родителите треба да го забележи во Досие на детето (Извештај за настанат инцидент).
· Разговорот  ќе биде направен внимателно, во интерес на детето и без брзоплети заклучоци и сомнежи во врска со родителите
· Ако воспитувач/неговател се посомнева на злоупотреба или занемарување на детето (Во случај на чести повторувања на истата или нова повреда,...) своите сомнежи треба да ги предочи на Директорот и членовите на стручниот тим, кои ќе превземат соодветни мерки.
· Доколку воспитувач/неговател забележи дека не се задоволени основните примарни потреби на детето: физички се неуредни, валкани, потхранети, често болни (и кога дете е болно а родителот не доаѓа на покана во градинка повеќе од еден час без оправдани причини),кога родителот се однесува неодговорно,кога детето покажува емоционално и психолошко занемарување (страв, повлекување, вина, итн ..) тогаш воспитувачот е должен за тоа да го информира  директорот и стручниот тим во Установата како и медицинска сестра за преглед на детето.
· Треба да се спроведе разговор  со родителите и да се испитаат можните причини а за извршениот разговор се води Записник кој се потпишува од страна на сите учесници во разговорот.
· Ако ситуацијата продолжи,  а родителите не преземат соодветни мерки за да се отстранат утврдените проблеми, стручната служба и ќе го извести Центарот за социјални работи, и ќе им ги достави сите белешки за конкретниот случај.

· Воспитувач/негователка не треба да преземе било каква акција ниту пак да изнесуваат информации за нивните сомневања во врска со случајот.
· Директорот и членови на стручниот тим во соработка со воспитувач/неговател кои имаат сомнение за злоупотреба на дете тимски ќе превземат мерки  за разговор со родителите и соработка со Центарот за социјални работи и други институции, согласност со законските обврски.

· Неопходно е да се напише записник и други  потребни  извештаи за конкретниот случај и за превземените мерки кои се во согласност со делокругот на работа

· Доколку со Правосилна судска одлука или Одлуката донесена од страна на Центарот за социјална работа постои формална забрана / пречка за контакт со детето или  пак  се утврдените факти за поранешна  или сегашна злоупотреба или занемарување дете,  на лицето на  кое посто забрана несмее да му се дозволи превземање на детето од Установата.
4. МЕРКИ ЗА БЕЗБЕДНОСТ ПРИ ОРГАНИЗИРАНО ВОДЕЊЕ НА ДЕЦАТА НА ПРОШЕТКИ, ИЗЛЕТИ,ЗИМУВАЊА И ЛЕТУВАЊА

· При организирано напуштање на градинката  (прошетки, излети, зимувања, летувања)  на десет деца треба да има по еден воспитувач.За поголем број на деца два или повеќе воспитувачи/негувателки или други возрасни лица.

· Сите родители треба на почетокот на учебната година да потпишат изјави/согласности со кои даваат свое одобрување да нивното дете учествува во организирани посети ,а кои имаат за цел реализација на наставните програми и планови.

· При организација на еднодневни или повеќедневни излети,зимувања и летувања, родителите мораат да бидат запознаени со сите услови под кое се изведува патувањето и престојот на одредената дестинација.
· Родителот со својот потпис  дава писмена согласност за обврските кои произлегуваат од организацијата на еднодневниот или повеќедневниот излет во придружба на воспитувач/ негувател и стручната служба.
· Доколку децата се водат организирано надвор од местото на живеење, кога е потребен превоз на децата воспитувачите се должни да обезбедат согласност од родителите.Сите потпишани изјави на родителите за заведуваат во дирекцијата на градинката.
5. ПРОТОКОЛ за постапување и мерките за сигурност во занималните и внатрешниот простор на градинката

· Поради сигурноста на децата воспитно-згрижувачкиот кадар треба постојано да спроведуваат мерки на сигурност за децата од кое првенствено треба да се контролира движењето на децата по објектот.

· Сите електрични штекери мораат да имаат заштита, а електричните доводи да бидат надвор од дофатот на децата. 
· Материјалите наменети за децата треба да се атестирани и нетоксични.
· Играчките наменети за во јасли треба да бидат педагошки обликувани, и редовно треба да се контролираат, а негователките постојано треба да ги отстрануваат оние играчки кои се оштетени, затоа што може да бидат потенцијално опасни. Играчките во јасли секојдневно треба да се чистат и дезинфицираат.

· Врататa во пределот кај децата од помала предучилишна возраст од 9 до 24 месеци и вратите кај децата кај постара предучилишна возраст (од 2 до 4год.) треба да се осигурени (да има рајбер или клуч) за да не може децата сами да излезат без присуство да воспитувач или негователка.

· Опремата и мебелот треба да бидат од задоволителни материјали без оштри ивици, а ако постојат такви ивици потребно е да се обложат со мек материјал. 

· Полиците со играчки да бидат стабилно поставени и да бидат на дофат на децата.

· Прозорските стакла треба да се од сигурносно и термоизолационо стакло.

· Средствата за чистење, лекови и сите други опасни материјали треба да бидат складирани во простории каде што децата немаат пристап. Лековите треба да бидат складирани во амбулантата.

· -Приборот за прва помош треба постојано да се надополнува и секогаш да биде достапен  до вработените , во објектот да има минимум еден обучен  за пружање на прва помош.

· Знаковите за узбуна и Планот за евакуација во случај на непосредна опасност од пожар или друга штета треба да се поставени на видни места низ градинката, а сите вработени треба да се запознаени со Планот за евакуација и секој од нив да ги знае своите задолжувања. На овој план треба да бидат обележани сите излезни патеки кои треба да се користат во случај на непогода.Да се спроведува вежба за евукација.
· Влезните врати во градинката треба да се постојано заклучени, а ќе се отвараат по потреба од страна на воспитувачите и негователките или друг персонал по ѕвонење на домофоните.
· Исправноста на санитарните чворови треба постојано да се контролира и редовно да се одржува хигиената во нив и да се врши редовна дезинфекција.

· Сите простории во кои престојуваат децата потребно е постојано да се чистат, постелнината да се менува еднаш неделно, а останатиот мебел (масичките, столчињата како и играчките) треба редовно да се чистат и дезинфицираат.

· Толетите се чистат два пати во денот а по потреба и повеќе пати.

· Потребно е секојдневно проветрување на занималните во кои престојуваат децата, како и на салата во градинката и сите други помошни простории.

· Одржување на осветлувањето и греењето треба да е постојано, преку замена и поправка на дефектите.

· Во целата градинка треба најмалку два пати да се изврши дезинфекција, дезинсекција и дератизација, а во случај на потреба и повеќе пати годишно.

ДЕЦАТА НИКОГАШ ДА НЕ СЕ ОСТАВААТ САМИ БЕЗ НАДЗОР ОД ВОСПИТУВАЧ, НЕГОВАТЕЛ ИЛИ ДРУГА ВОЗРАСНА ЛИЧНОСТ ВРАБОТЕНА ВО ГРАДИНКАТА.

6. ПРОТОКОЛ за постапување и мерките на сигурност во дворот на градинката и игралиштата

· Секојдневно е потребно да се изврши проверка во дворот во градинката, како и на детското игралиште заради отстранување на опасните предмети и ѓубре од страна на хаусмајсторот и хигиеничарките.

· За одржување на дворот (косење трева, чистење од отпадоци, чистење од снег, полевање и др.) одговорен е техничкиот персонал(хигиеничар и хаузмајстор).
· За одржување на хигиената пред секој од влезовите и самите влезови се одговорни хигиеничарките според планот за работа.

· За одржување на справите и реквизитите во детските игралишта одговорен е хаусмајсторот.

· Пред излегување во дворот воспитувачот и негователот задолжително мора да ги едуцираат децата и да ги информираат за елементите на заштита и самозаштита, да ги утврдат правилата на однесување во дворот и справите на игралиштето, и пред се да ја имаат на ум детската личност, нејзината радозналост и да ги превенираат можните опасности (кинење на тревата и пробување на нејзиниот вкус, скокање од голема висина, неконтролирано трчање итн.).
· Доколку воспитувачот/ неговател  или друг вработен воочи  недостатоци опасни  за децата , должен е ВЕДНАШ да го информираат одговорниот кој треба да превземе  неопходни мерки.

· Неиформирање на одговорниот  се смета за немарност при работењето кој сериозно  може да ја загрози  безбедноста на детето и ќе се смета  за сериозно прекршување  на работните обврски.

· Постојано треба да се следи движењето на децата и истите да бидат во видокругот на воспитувачот-негователот. 

· Да се избегнува гужва на детското игралиште со присуство на две или повеќе групи- се намалува можноста за контрола.

· Воспитувачот/ неговател треба да биде  активно вклучен  во сите активности  на децата  додека престојуваат  во дворот на градинката.
· Воспитниот кадар активно ќе се вклучи во играта со децата на детското игралиште, особено кај справите каде постои поголем степен на ризик од повреда.

· Во случај на полесни повреди (гребаници, раскрварено колено или лакт, трепка или песок во око и слично) првенствено треба да се смири детето и веднаш во градинката да се даде прва помош, (исчисти раната, измие окото со ладна вода и слично).

· Останатите деца во дворот да се остават со друг воспитувач, неговател или друго возрасно лице.

· Задолжително да се информираат родителите за повредата на детето, околностите под кој настанала повредата и за превземените мерки.
· Во случај на посериозна повреда треба да се постапи по протоколот за постапување со деца со потешки повреди или здравствени проблеми кога е загрозено здравјето на детето.

· Доколку некое од децата има потреба  од одење на тоалет , негувателката  мора да тргне со детето . НИКАКО да не се  испраќа детето  со друго поголемо дете, додека останатите деца се оставаат  на надзор на друг воспитувач.

· Никогаш воспитувач/ неговател  да не го намалува своето внимание , заради тоа што  опасноста  се појавува  кога најмалку ја очекуваме

· Во случај на спроведување на одредени активности надвор од градинката и нејзиниот двор треба да се обезбеди согласност од родителите на децата.????
ДЕЦАТА НИКОГАШ ДА НЕ СЕ ОСТАВААТ САМИ БЕЗ НАДЗОР ОД ВОСПИТУВАЧ, НЕГОВАТЕЛ ИЛИ ДРУГА ВОЗРАСНА ЛИЧНОСТ ВРАБОТЕНА ВО ГРАДИНКАТА.
7. ПРОТОКОЛ  за постирање  на фотографии и видео записи на социјални мрежи
· Установата има сопствена web страна страна на која се објавуваат фотографии и видео записи од настани и активности со децата.

· За објавување на фотографии и видео записи од настани и активности со децата, мора да има согласност од родител/старател.

· За ажурирање на web страната има задолжени лица од страна на Директорот.
· Сите останати вработени НЕ СМЕАТ да објавуваат фотографии и видео записи од настани и активности со децата.
                                                                                                     ЈОУДГ„11 Октомври„- Бутел,Скопје
                                                                                                                          ВД  Директор 

                                                                                                                   Александра Ицковска

